
  تاريخ و دوٍشونجه

   کيتابينا تنقئيدي باخيشاون ايکي عصر سوٍکوت

  ابراهيم رفرف

  

  

  )دوازده قرن سکوت(اون ايکي عصر سوٍکوت 

  )نين تمللري حاقّيندا دوٍشونجه ايران تاريخي(

  ناصر پور پيرار: موٍلّيف

  ١٣٧٩کارنگ نشرياتي، تهران 

  

 يـن   -ي يازيچي ناصر پور پيرار    باجاريقل

بو ديرلي اثريني بيز زلزله يا ايلـديريم يـا هـر            

ــه  ــاق، موٍباليغ ــي آدلانديرس ــول   ايکيس ــه ي ي

وئرمريک، چوٍنکي موٍلّيـف بـو اثـرده ايندييـه          

لـري و     قدرکي ايران تاريخي حاقّيندا دوٍشونجه    

بعضــاّ حتّــا مقــدس ســانيلان اينــاملاري     

مـيش و بعضـي       له  سارسيديجي شکيلده سيلکه  

تاريخي حقيقتلره گوز قاماشـديريجي شـکيلده       

ــک . ايشــيق سالميشــدير ــدان اول رحمتلي بون

نـين    اسکي ايران توٍرکلري  نين    پروفسور زهتابي 

ــاريخي نــين ايشــيغيندا اســکي   آدلــي اثــريت

نين گيزلي    النهرين و ياخين شرق مدنيتلري      بين

ــلر    ــي و هخامنيشـ ــاخلانيلميش حقيقتينـ سـ

نين مدنيتين اينکيشاف يولونـدا نـه        سي  سوٍلاله

قدر اوغورسوز بير حادثه اولـدوغونو درينـدن        

نين بير نفر فارس   آنجاق مسأله . اويرنميشديک

ــي ــييا    ضياليس ــکيلده قارش ــو ش ــدن ب  طرفين

ــر قــدر گــوزلنيلمز اولموشــدور  . قويولوشــو بي

ــران موٍلّيــف اوز مقصــديني حــاقلي اولاراق  اي

ندا اوٍنسـيت سـاغلاماق و      نين آراسي   خالقلاري

 شـکلينده ايفـاده     ميلّي بيرليگيميزي برکيتمک  

ائتميشدير و دئمک اولار کي، اونون ياراتديغي       

اثر سون يوٍز ايلين ايچينده ميلّي بيرليگيميـزي        

برکيتمک اوغروندا آتيلميش اولان ان اهميتلي      

موٍلّيف بويوک بير صداقتله ايـران      . ديمديردآ

کيدن بري بو تورپاقدا ياشاميش     سيني اس   اولکه

اولان بوٍتون خالقلارين مسکني شکلينده تقديم      

محــورليگي   آريــامحورليگي و فــارسرک ائــده

  . رد ائتميشديرکسکينليکله 

موٍلّيف حاقلي اولاراق قئيد ائـدير کـي،        

ــترديگينه گـــوره   ــندلرين گوسـ ــاريخي سـ تـ

ــين ــاقکي   ب النهــرين هخامنيشــلردن چــوخ قاب

ــرده ــا   دوورل ــدنيت اوجاغين ــر م ــوک بي  بوي

 قئيد ائدير کي،    ،او. چئوريلميش دورومدا ايدي  

لـرده     ايل بوندان اول يازيلميش کتيبـه      ٣٨٠٠

لـي    سـينده يوٍکسـک سـويه       النهرين بولگـه    بين

. ديـر   اجتماعي ياشاييشين ايزلـري گورونمکـده     

ن دانيشماق  ميثال اوٍچون حمورابي قانونلاريندا   

 احتيکـار، منفعـت فـاييزي،       ردااولار کي، اونلا  

نــين  لــري طهي، نقليــه واسـ ـاوشــاق ســالما 

 موٍناسيبتلرينين    خستهتوققوشماسي و حکيمله    

 لــري کيمــي موٍرکــب ايجتيمــاعي علاقــه   

لـي،    دئمه. لر قئيد ائديلميشدير    ين ماده   تنظيمله

اسکي ايران تورپاغيندا هر يئره بيـر کوٍلونـگ         

ن قابـاق بـو     وورساق، هخامنيشلرين دوورونـد   

تورپاقدا ياشاميش اولان اسکي مدنيتلرين گوز      

  . قاماشديران پاريلتيسي ايله قارشيلاشاجاغيق

ــوق اولان    ــه قوپـ ــدن تماميلـ مدنيتـ

جــه بــو پــارلاق  هخامنيشــلرين گلمگــي ســاده

سـينه داغيتمـاق و       مدنيت اوجاغيني وحشيجه  

ايشيغيني سـوندورمک و اونـون اينکيشـافيني        

. لنگيتمکدن عبارت اولموشدور   عصر   ١٢آزي  

 -موٍلّيف بو فيکريني آچيقلاماق اوٍچـون تخـت   

لرده تمثيل اولونـان      جمشيد سارايينداکي کتيبه    

ــه  ــتون کتيب ــيمينه و بيس ــول مراس ــينده  قب س

داريوشون امـري ايلـه تصـوير اولونـان قـانلي           

دونــه ايشــاره      -قيــرغينلارين شــرحينه دونــه

ــدير جمشــيد   - تخــت خــاطيرلاداق کــي،. ائ

کـي قبـول مراسـيمينده مغلـوب          سـينده   کتيبه

اولمـــوش مـــدني ميلّتلـــرين تمثيلچيلـــري،  

سي   پادشاهين غضبيندن قورونماق اوٍچون، هره    

  اوز مدنيتيني تمثيل ائدن ال ايشـلريني هديـه        

ــيندا     ــاهين قارشيس ــاراق پادش ــکلينده توت ش

لـرين گـرگين      دايانميشلار و  تالار قانلي نئيـزه      

ــر ســفريني عکــس ائتمکــدهآتمو مــوٍلّيفين . دي

ــه    ــان تاريخين ــلرين انس ــه هخامنيش فيکرينج

لــر  گتيرديگــي تــک ارمغــان همــين بــو نيــزه

سينده تمثيـل اولان      بيستون کتيبه . اولموشدور

قانلي قيرغين ايسه پادشاها قارشـي عوٍصـيان         

قالديرميش ميلّتلرين جزالانديريلماسي حاقّيندا    

ــر   ــات وئريـ ــيش معلومـ ــون د. گئنـ اريوشـ

ــين    ــوش اون ميلّت ــوب اولم ــيندا مغل قارشيس

تمثيلچيلري، هاميسـي بوينـو زنجيرلـي حالـدا         

 آغيـر اونلاريـن بيـري     . دايانميش گورونـورلر  

نـين    يارالانميش وضـعيتده داريوشـون آيـاغي      

ــدير   ــيم ائديلميش ــدا ترس ــون . آلتين داريوش

سوزلريندن بئله چيخير کي، قئومات آدلي بير       

غ بويــوک بيــر عوٍصــيانا باشــچيليق نفــر مــو

ــه گــوره ســرت جزالانديريلميشــدير  : ائديگين

اونون بورنو و قولاغي کسيلميش و بيـر گـوزو          

چيخاريلميش، اوزو ده عوٍصـيانچيلارا عيبـرت       

اولسون دئيه سارايين قاپيسـينا زنجيـرلنميش،       

. داها سونرا ايسـه همدانـدا دارا چکيلميشـدير        

نـين   رامزدانين عينـايتي بوٍتون بونلار ايسه اهـو  

  . ايشيغيندا موٍمکوٍن اولموشدور

موٍلّيف بويـوک بيـر علمـي جسـارتله         

ــي    ــا قارش ــان هرودوت ــي تانين ــاريخين آتاس ت

  :او يازير. کسکين موٍحاکيمه يوٍروتموشدور

ــتانلار و   ــداکي داسـ ــوروش حاقّينـ کـ

ــي  ــويرلرين هاميس ــان    تص ــي قوي ــين تملين ن

ــدي ــرودوت اي ــل ســ. ه ئون، افســانه او، ناغي

دوٍشکونو اولان  و فاراغـات ايچينـده ياشـايان          

يونان وطنداشلاريني اَيلَنديرمک اوٍچون چـوخ      

اگــر بيــر تــاريخچي . نــاغيللار اويدورموشــدو

 ايل بوندان اونجه يبر سردارين نهنگين       ٢۵٠٠

بئلينه مينيب، دوٍشـمنلرين گميسـيندن قابـاق        

 ـ       ا بيـر   ساحيله يئتيشـديگينه اينانيرميشسـا و ي

ــه،    ــم گلس ــا، لازي ــاغيني و ي ــاطيرين بالالام ق

ــاب    ــرو حس ــي دوغ ــلان يئمگين ــن اي آتلاري

لـرين    آيـاقلي دوه    ائديرميشسه، و اگر او، آلتـي     

وارليغينـــا و آفريقـــادا ياشـــايان قـــارادريلي 

نين قارا رنگـده اولـدوغونا        کيشيلرين ايسپرمي 

اونــون : اينانيرميشســا، دوروم چــوخ قولايــدير

مگيميـز و     کيتابيني رد ائله  » تاريخلر «يازديغي

يــا آزينــدان اونــا بيــر تــاريخي ســند کيمــي  

هِرودوتـون  . سويکنمکدن چکينمگيميز لازمدير  

کيتـــابي يانليشـــلارلا » تـــاريخلر«يـــازديغي 

نـين    دولودور، مثلا او قارا دنيـزين سـاحيللري       

نين قوزئي اتکلرينده اولدوغونا      همدان داغلاري 

نا باخماياراق هـرودوت هخامنيشـلر      بو. اينانير

ــدا    ــي حاقّين ــلارين ياشاييش ــاري و پارس درب

 اوزادي معلومات وئرمگه جان آتيـر و        -اوزون

ده   کسکينليکله دئمک اولار کي، اونون بو بـاره       

نـين    يازديقلاري تماميله هخامنيش شـاهلاري    

ــه آلينميشــدير و  ــاريخ «تاپشــيريغي ايلــه ال ت

  .اشيميشديرمقصديني د» اويدورماق

کيتابين باشـليجا مقصـدي بيـر سـوالا         

هئچ بير مادي يـا     : جواب آراماقدان عيبارتدير  

يه ماليک اولمايان هخامنيشـلر       معنوي سرمايه 

بيـره قـودرتي الـه         -عجبا هانسي يوللا بيردن   

لي و يئتکين     النهرينين تجروٍبه   کئچيرديلر و بين  

ــه يايمپ ــده گورون ــا تاريخ ــر داه ــالاريني بي  ري

بـو  . جک شکيلده يئر اوٍزوندن سـيلدير       يه  بيلمه

سوآل و اونون جـوابي ذاتـا کيتـابين اوزگينـي           

موٍلّيف بو سوالين جوابيني    . دير  تشکيل ائتمکده 

: ماراقلي و دوٍشوندوروجو شکيلده وئرميشـدير     

ــه ــاريلميش    تپ ــيلاحا س ــدر س ــا ق دن ديرناغ

هخامنيشلري يهوديلر ايش اوٍستونه گتيرديلـر      

ــدان  و او ــاق دوردولار، اوزو ده چوخ ــلارا داي ن

بري اونلارا ديوان توتموش و ثروتلريني ضـبط     

رياسيني يوخـا چيخارمـاق     يائتميش بابيل ايمپ  

ــه ــلرين  . مقصــدي ايل ــونرا هخامنيش ــا س داه

آديندان کتيبه يازديرمـاق و هرودوتـون الـي         

ايله تاريخ اويـدورماق و تووراتـدا کوروشـو و          

 سينه قالديرانلار دا     وليا و انبيا مرتبه   داريوشو او

  . باخ بو يهوديلر اولموشدو

سوز يوخ کـي، بـو اثـر آريائيسـتلرين          

سيني پوزاجاق قدر علمي اهميتـه مالـک          نشئه

اولان بيــر اثرديــر، بئلــه کــي، ائشــيتديگيميزه 

گوره، بعضيلري محفيل ايچينده اونو سمبوليک      

ني ديلـه   شکيلده يانديرماقدان لـذت آلاجـاغي     

مـن ايسـه کيتـابي      . ميشلر  گتيرمكدن چکينمه 

ايکي دونه ديقّتله اوخوياندان سـونرا آلـديغيم        

: جه بو شکيلده ديله گتيره بيلـرم        تأثيراتي ساده 

من اوزومو هـر زامانـدان داهـا چـوخ ايرانلـي            

بيـز  : بونون دا سببي آيدينـدير    . حيس ائديرم 

سـکيني  ايران سوزونو بوٍتون خـالقلاريميزين م     

بــوکي  ا دوٍشــوروک، حــال آنلامينــدا باشـ ـ

جـه فارسـلارين مسـکني        آريائيستلر اونو ساده  

اولاراق تقديم ائديرلر، ائله همين سـببه گـوره         

ــلار  ــران«اون ــات اي ــده » ادبي ــارس «دئديک ف

دئديکده ايسه  » موسيقي ايراني « ني،   -»ادبياتي

بيـر  .  ني نظرده توتورلار   -»فارس موسيقيسي «

» بـاي ايرانـي   هـاي زي   نـام «نئچه واخت قاباق    

ــديم   ــابلا قارشيلاش ــر کيت ــي بي ــابي . آدل کيت

 واراقلايـا آجـي بيـر حقيقتـي باشـا           -واراقلايا

نين   او کيتابين موٍلّيفي ذاتاّ اوز کيتابي     : دوٍشدوم

قويسـايدي،  » هـاي زيبـاي فارسـي      نام«آديني  

داها صـداقتلي داورانمـيش اولاردي، چـوٍنکي        

 جــه فارســجا آدلاردان بحــث   اورادا ســاده

نـين    دوٍشونوردوم کـي، اوز کيتـابي     . ائديليردي

يـن بيـر      آديني دوٍزگون شکيلده سئچه بيلمـه     

کيمسه عجبا ميليونلارلا ايـران وطنداشـلارينا       

اون «نه ساياق آد تکليـف ائـده بيلـر؟ آممـا            

 دا موٍلّيــف، انصــافلا -»ايکــي عصــر ســوٍکوت

گوتورسک، بو بويوک قارماقاريشـيقليغا سـون       

 يماق اوتورموش     قوغروندا نهنگ بير آدديم گو

و هاميني خالقيميزين کيم اولدوغونو دوٍزگـون       

ــو اوٍزدن   ــدير و ب ــمگه  چاغيرميش ــا دوٍش باش

  . سوزون ان گوزل معناسيندا تحسينه لايقدير

بونونلا بئله موٍلّيفين بعضـي فيکيرلـري       

دن    چتيندير، او جوٍملـه    ايله راضيلاشماق بعضاٌّ  

ير کــي، موٍلّيــف اســکي قئيــد ائتمــک لازمــد

نين شـهر و      نين بعضيسي   النهرين مدنيتلري   بين

نــين قــاليقلاري  بوگوٍنکــو ايــران  پايتــاختلاري

تورپاغيندا يئرلشديگي سببدن، چاغداش ايران     

ــه ــين اولک ــيني ب ــرق   س ــاخين ش ــرين و ي النه

.  نين دوامي کيمي قلمـه وئرميشـدير        مدنيتلري

 عـراق،   آيديندير کي، ميثال اوٍچون چاغـداش     

لـر همـان دليللـر        سوريه و توٍرکيه کيمي اولکه    

اساسيندا اوزلريني همان مدنيتلرين دوامچيسي     

سينين بو اسکي  کيمي تانييا بيلرلر و ايران اولکه

مدنيت اوجاغينا باغليليغي حتّا اونلاردان داهـا       

  .دير ده ضعيف سويه

تعجوبله قارشيلاشـديغيميز باشـقا بيـر       

يشلرين پارس ائلينه منسـوب     فيکير ده هخامن  

اولدوغونو دانماق و اونلاري قـوزئي آسـيادان        

آدلانديرماقـدان  » ايستپ قولـدورلاري  «گلمه  

گلن هخامنيشـلرين تاريخـده     نظره  . عيبارتدير

مدني و داغيديجي  قـودرت کيمـي            -بير غير 

هـر  (چيخيش ائتميش اولدوغونا گوره، موٍلّيف      

نلارين هـم پـارس،     او) هانسي احتيمالا قارشي  

هم ده ايرانلي اولدوغونو دانمـاق مجبوريتينـده    

ــه ــاريخي  اولمــوش و بئل ــه خــالقيميزين ت ليکل

جک بير حقيقتدن يـان       يادداشيني اينجيده بيله  

 بئله  بوکي ذاتاٌّ   کئچمگي ترجيح ائتميشدير، حال   

بيــر تشــبوٍثه احتيــاج يوخــدو و اصــلينده هــر 

راديجي، هم ده   ميلّتين ايچيندن هم لياقتلي و يا     

.  اردمســيز و داغيــديجي اوولادلار چيخــا بيلــر

سـيندن    نـين هانسـي ديللـر عاييلـه         ايلام ديلي 

ــوٍبهه    ــدر ش ــر ق ــدوغو بي ــا دا،   اول ــي اولس ل

ــا ديلينــده قــازديرديغي  هخامنيشــلرين اوز آن

لر او ديلين بوگوٍنکـو فـارس ديلـي ايلـه             کتيبه

تلرينه النهرين مدني   عين کوکدن اولدوغو و بين    

مخصــوص اولان ديللرلــه تماميلــه فرقلــي    

ــدير  ــي آيدين ــوٍن کيم ــدوغو گ ــو اوٍزدن . اول ب

سـيني    هخامنيشلرين يابانچي اولـدوغو نظريـه     

  .يئنيدن ديرلنديرمک يئرسيز دئييلدير

تعجوبو بير قدر داها آرتيرماق اوٍچـون       

 ايـل   ٩٠٠ موٍلّيف فارسلارين ميلاددان تخميناٌّ   

يـه آلاراق     غا کوچمگيني شـوٍبهه   اونجه بو تورپا  

اونــلاري اســکيدن بــري بــو تورپاقــدا باشــقا  

ميلّتلرله ياناشي ياشاماقدا اولان يئرلي خـالقلار       

بيـر تـک فارسـلار      . کيمي قلمـه وئرميشـدير    

النهـرين و يـاخين       دئييل، موٍلّيـف اسـکي بـين      

دن   نـين هاميسـيني، او جوٍملـه        شرق خالقلاري 

رارتــــولاري و مرلري، ايلامــــلاري، اســــوو

باشقالاريني دا يئرلي اهالي کيمي تانيميشدير و       

بويوک بيـر چاشـقينليغا يـول وئرمکلـه قئيـد           

يـوٍز ايللـر بويـو      ائتميشدير کـي، بـو خـالقلار        

ديـنج، ياناشـي    «تماميله دوستلوق شراييطينده    

و اونلارين آراسيندا هـر هانسـي       » ياشاميشلار

يعالارين ايـد بو  . ميشدير  چارپيشما باش وئرمه  

لي اولدوغو بير يانا دورسون، يوٍز        بير آز شوٍبهه  

نـين دينجليگينـي پـوزان و         ايللر بويو بو بولگـه    

    تدوران آشـورياسـيني و   ير ايمپ خالقلارا قان او

مـک    اونون قورخونج گورکميني سـايا گتيرمـه      

  .هئچ جهتدن منطيقه اويغون ساييلا بيلمز

ان فيکيـر ده    باشقا بير تعجوب دوغـور    

اسکي ايلام ديليني، کوکلـو بيـر آراشـديرمايا         

اساسلانمادان، پروتوفارس ديلـي کيمـي قلمـه        

بوگوٍنکـو آراشـديرمالار    . وئرمکدن عيبارتـدير  

نين آراسـيندا هـر       ايلام ديلي ايله فارس ديلي    

نين اولماديغي فيکرينـي تصـديق        هانسي ايلگي 

اخيمدان نين تيپولوژيک ب     و ايلام ديلي    ائتمکده

  ــو ــم ب ــدوغونو، و ه ــل اول ــر دي ايلتيصــاقي بي

باخيمدان، هـم ده لکسـيک باخيمـدان اونـون          

ــاليق     ــاخين اقرب ــا ي ــه داه ــي ايل ــوٍرک ديل ت

بيـر  . ديـر   موٍناسيبتينده اولدوغونو گوسترمکده  

لرينـده گـورونن      زامانلار ايـلام يـازيلي آبيـده      

لرين اسکي فارس ديليندن آلينمـا        بعضي کلمه 

ونا اينانيليردي، آنجـاق داهـا سـونراکي        اولدوغ

سينده آيدين اولـدو کـي،        آراشديرمالار نتيجه 

 ايميش، فارس منشألي ظن      دوروم تام ترسينه  

 ايـلام   لـرين هاميسـي ذاتـاٌّ       ائتديگيميز او کلمه  

ديليندن قديم فارس ديلينه کئچميش حساب      

  .ليدير ائديلمه

بوٍتون بونلار بير يانـا دورسـون، ناصـر         

ميـزين تـاريخيني،      ورپيرار جنـابلاريني اولکـه    پ

تاريخده ايلک دفعـه اولاراق، علمـي اوٍسـلوبدا         

آراشديرماغا گوسترديگي جسـارتدن دولايـي       

تحسين ائتمگي و اونلارا داهـا بويـوک علمـي          

ــا ــهيين ــوز   ليتلر ديل ــوي بورجوم ــي اوز معن مگ

ساييريق، و آرزو ائديريک کي، توتـدوغو يـول         

  .لي اولسونگل  -گئت


